საქართველოს ოკუპირებული ტერიტორიებიდან დევნილთა, 
შრომის, ჯანმრთელობისა და სოციალური დაცვის მინისტრს ქალბატონ ეკატერინე ტიკარაძეს 

მინისტრის პირველი მოადგილის თამარ გაბუნიას

მ ო ხ ს ე ნ ე ბ ი თ ი   ბ ა რ ა თ ი

ქალბატონო ეკატერინე,

საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროში წარმოდგენილი იყო საქართველოს შინაგან საქმეთა სამინისტროს მიგრაციის დეპარტამენტის დირექტორის წერილი (2020 წლის 23 ივნისი MIA 9 20 01385636), რომელიც ეხება მიგრაციის დეპარტამენტის დროებითი განთავსებისა და თავშესაფრის მაძიებელთა მიმღებ ცენტრებში განთავსებული თავშესაფრის მაძიებელი პირებისა და კანონიერი საფუძვლის გარეშე მყოფი უცხო ქვეყნის მოქალაქეების ტუბერკულოზზე სკრინინგის შესაძლებლობას. 
როგორც მოგეხსენებათ, ,,2020 წლის ჯანმრთელობის დაცვის სახელმწიფო პროგრამების დამტკიცების შესახებ’’ საქართველოს მთავრობის 2019 წლის 31 დეკემბრის N674 დადგენილებით დამტკიცებული 2020 წლის ჯანმრთელობის დაცვის სახელმწიფო პროგრამების (მათ შორის ,,ტუბერკულოზის მართვის’’ პროგრამის) მოსარგებლეები არიან საქართველოში თავშესაფრის მაძიებელი პირები, ლტოლვილის ან ჰუმანიტარული სტატუსის მქონე პირები. შესაბამისად, თავშესაფრის მაძიებელი პირები, ისედაც სარგებლობენ ტუბერკულოზის მართვის სახელმწიფო პროგრამის სერვისებით (მათ შორის სკრინინგით), ხოლო რაც შეეხება კანონიერი საფუძვლის გარეშე მყოფი უცხო ქვეყნის მოქალაქეების ტუბერკულოზზე სკრინინგის დაფინანსებას, რაც მნიშვნელოვანია ტუბერკულოზზე სრულყოფილი კონტროლისა და დაავადების გავრცელების შემცირებისთვის, მივმართეთ სსიპ ლ.საყვარელიძის სახელობის დაავადებათა კონტროლისა და საზოგადოებრივი ჯანმრთელობის ეროვნულ ცენტრს, როგორც გლობალური ფონდის გრანტის მიმღებ ორგანიზაციას. მოწოდებული ინფორმაციით (2020 წლის 9 ივლისის წერილი N06/2979), გლობალური ფონდი 2021 წლამდე დააფინანსებს აღნიშნულ აქტივობას. 

შესაბამისად, წარმოდგენილი პროექტით, ტუბერკულოზის მართვის სახელმწიფო პროგრამის ფარგლებში ასახულია კანონიერი საფუძვლის გარეშე მყოფი უცხო ქვეყნის მოქალაქეების ტუბერკულოზზე სკრინინგის დაფინანსება გლობალური ფონდის მიერ.
რაც შეეხება ცვლილებას, აივ-ინფექციის/შიდსის მართვის სახელმწიფო პროგრამის ფარგლებში, მოგახსენებთ, რომ პროგრამის დანართი 7.4 -ით წარმოდგენილი იყო  პილოტი - ,,სქესობრივი გზით გადამდები ინფექციების (სიფილისი, ქლამიდია, გონორეა და ტრიქომონიაზი) დიაგნოსტიკისა და მკურნალობის პილოტური მომსახურება აივ-ინფექცია/შიდსის მქონე პირებში და აივ-ინფექცია/შიდსის მაღალი რისკის პირებში’’, ხოლო მეორე პილოტი - ,,აივ-ინფექცია/შიდსის პრევენცია ნარკოტიკების ინექციურ მომხმარებლებში (ნიმ) მაღალი რისკის ჯგუფებთან მომუშავე არასამთავრობო ორგანიზაციების მეშვეობით’’, დანართით არ იყო წარმოდგენილი. შესაბამისად, აღნიშნული ცვლილებით გამოსწორდა ხარვეზი და ორივე დანართით (7.4 და 7.5) წარმოდგენილია შესაბამისი აქტივობები.
ამასთან, როგორც მოგეხსენებათ, დასრულდა შპს აღმოსავლეთ საქართველოს ფსიქიკური ჯანმრთელობის ცენტრის“ სურამის კლინიკის ერთ-ერთი ფლიგელის სარეაბილიტაციო სამუშაოები, რომელიც დაფინანსდა სამედიცინო დაწესებულებათა რეაბილიტაციისა და აჭღურვის 2019 წლის სახელმწიფო პროგრამის ასიგნებების ფარგლებში.  ფლიგელი გათვლილია 24 საწოლზე, შესაბამისად, სურამის კლინიკის უკვე არსებულ სწოლ ფონდს - 65 საწოლი დაემატა 24 ახალი საწოლი (შპს „აღმოსავლეთ საქართველოს ფსიქიკური ჯანმრთელობის ცენტრის“ დირექტორის 12 ივნისის N160 წერილი). 
[bookmark: _GoBack]სწორედ აღნიშნულმა განაპირობა „2020 წლის ჯანმრთელობის დაცვის სახელმწიფო პროგრამების“ დანართი N11-ის „ფსიქიკური ჯანმრთელობა“, დანართ №11.9-ში („მოზრდილთა ფსიქიატრიული სტაციონარული მომსახურების თვის ბიუჯეტი, მიმწოდებლის მიხედვით“) შპს „აღმოსავლეთ საქართველოს ფსიქიკური ჯანმრთელობის ცენტრის“ თვის ბიუჯეტის ცვლილება. ცენტრის თვის ლიმიტი 2020 წლის პირველი აგვისტოდან გახდება 79,140 ათასი ლარი, ნაცვლად 52,920 ლარისა. აღნიშნული თანხა წარმოადგენს მწვავე შემთხვევების სტაციონარულ მომსახურებისთვის განკუთვნილი 24 საწოლის და გრძელვადიან სტაციონარულ მომსახურებისთვის განკუთვნილი 65 საწოლის გამოყენებისთვის საჭირო ბიუჯეტს. 
აღნიშნულის გათვალისწინებით, წარმოგიდგენთ ,,2020 წლის ჯანმრთელობის დაცვის სახელმწიფო პროგრამების დამტკიცების შესახებ’’ საქართველოს მთავრობის 2019 წლის 31 დეკემბრის N674 დადგენილებაში  ცვლილებების შეტანის თაობაზე’’ საქართველოს მთავრობის დადგენილების პროექტს.
წარმოდგენილი ცვლილება არ არის დაკავშირებული სახელმწიფო ბიუჯეტიდან დამატებითი ხარჯების გამოყოფასთან. 

თქვენი თანხმობის შემთხვევაში, გთხოვთ დაავალოთ იურიდიულ დეპარტამენტს შემდგომი პროცედურების წარმოება.


პატივისცემით,

თამარ გაბუნია




